ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

«ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

	Հոդված 1. Ուժը կորցրած ժանաչել «Բաժնետիրական ընկերությունների մասին» Հայաստանի Հանրապետության 2001 թվականի սեպտեմբերի 25-ի ՀՕ-232 օրենքի 35-րդ հոդվածի 5-րդ և 8-րդ մասերը:
	Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հիմնավորում
«Բաժնետիրական ընկերությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ

1. Իրավական ակտի անհրաժեշտությունը (նպատակը). Նախագծի ներկայացման նպատակը բաժնետիրական ընկերությունների կանոնադրական կապիտալը ավելացնելու և դրանով իսկ, ընկերությունների ֆինանսական կայունության աստիճանը բարձրացնելու օրենսդրական սահմանափակումները վերացնելն է: 
2. Ընթացիկ իրավիճակը և խնդիրները. Բաժնետիրական ընկերությունների մասին Հայաստանի Հանրապետության օրենքի 35-րդ հոդվածի`
ա) 5-րդ մասի համաձայն, բաժնետոմսերի անվանական արժեքը մեծացնելու միջոցով ընկերությունը չի կարող ավելացնել կանոնադրական կապիտալն ավելի, քան ժողովի հաստատած վերջին հաշվեկշռում կամ վերջին աուդիտի արդյունքներով սահմանված զուտ ակտիվների արժեքն է,
բ) 8-րդ մասի համաձայն, ընկերությունը չի կարող բաժնետոմսեր թողարկել իր տնտեսական գործունեությամբ առաջացած վնասները ծածկելու համար:
Խնդիրը կայանում է նրանում, որ օրենքով սահմանված վերոնշյալ սահմանափակումները, որևէ էական խնդիր չլուծելով հանդերձ, հնարավորություն չեն ընձեռում, որպեսզի ընկերությունները կարողանան ընդլայնել իրենց կանոնադրական կապիտալները և բարձրացնել ֆինանսական կայունության մակարդակը:
3. Տվյալ բնագավառում իրականացվող քաղաքականությունը. Հայաստանի Հանրապետության կառավարության կողմից տվյալ բնագավառում իրականացվող քաղաքականությունն ուղղված է ընկերությունների ֆինանսական կայունության ու իրացվելիության մակարդակի բարձրացմանը օժանդակելուն:
4. Կարգավորման առարկան. Նախագծի կարգավորման առարկան բաժնետիրական ընկերությունների կանոնադրական կապիտալի ավելացման հնարավորություններն են:
5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է Հայաստանի Հանրապետության ֆինանսների նախարարության կողմից:
6. Ակնկալվող արդյունքը.Նախագծի ընդունման արդյունքում ակնկալվում է վերացնել Բաժնետիրական ընկերությունների մասին Հայաստանի Հանրապետության օրենքով սահմանված` ընկերությունների կանոնադրական կապիտալի ավելացման որոշ սահմանափակումներ:

Տեղեկանք
«Բաժնետիրական ընկերությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Բաժնետիրական ընկերությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի ընդունմամբ այլ իրավական ակտերի ընդունման անհրաժեշտության չի առաջանում:



Եզրակացություն
«Բաժնետիրական ընկերությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Բաժնետիրական ընկերությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:



Ամփոփաթերթ
«Բաժնետիրական ընկերությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության էկոնոմկիայի նախարարություն
20.08.2013թ. 
թիվ 01/09.2/4737-13

	Դիտողություններ և առաջակություններ չկան:
	
	

	Հայաստանի Հանրապետության կառավարությանն  առընթեր պետական եկամուտների կոմիտե
12.08.2013թ.
թիվ 01/3-1/9513-13
	Սկզբունքային դիտողություններ և առաջարկություններ չկան:
Միաժամանակ, առաջարկվում է նախագծի 2-րդ հոդվածից հանել օրենքի գործողությունը 2010 թվականի հունվարի 1-ից հետո ծագած հարաբերությունների վրա տարածելու դրույթը, քանի որ այն կարող է հանգեցնել հարկային չարաշահումների: Իրականացված գործարքների վերաձևակերպման և շահութահարկի ճշգրտված հաշվարկների ներկայացումը հնարավորություն կտա խուսափել արդեն իսկ ձևավորված և հայտարարագրված հարկային պարտավորություններից:

	Ընդունվել է:
	Նախագծից հանվել են անցումային դրույթները:

	Հայաստանի Հանրապետության կենտրոնական բանկ 
23.08.2013
թիվ 15.1-07/0138-13
	Նախագծի վերաբերյալ դիտողություններ և առաջարկություններ չկան: Այնուամենայնիվ, առաջարկվում է լրացուցիչ հիմնավորել նախագծին հետադարձ ուժ տալու անհրաժեշտությունը:
	Ընդունվել է:
	Նախագծից հանվել են անցումային դրույթները:

	
	Առաջարկվում է նաև փոփոխություններ կատարել «Բաժնետիրական ընկերությունների մասին» Հայաստանի Հանրապետության օրենքի 43-րդ հոդվածի 3-րդ մասում երկրորդ նախադասությունում:
	Չի ընդունվել:
	ներկայացված առաջարկությունը դուրս է նախագծով լուծվող հարցերի շրջանակներից:

	Հայաստանի Հանրապետության արդարադատության նախարարություն
03.09.2013թ.
թիվ 01/5150-13
	Առաջարկվում է նախագիծը համաձայնեցնել շահագրգիռ մարմինների հետ:
	Ընդունվել է:
	Նախագծում հաշվի են առնվել շահագրգիռ մարմինների կողմից նախագծի վերաբերյալ ներկայացված բոլոր առաջարկությունները:




